
Shrimad Bhagavata Ashtakam

ஶ்ரீமத்³பா⁴க³வதாஷ்டகம்

(ஶார்தூ³லவிக்ரீடி³தம்)
ஶ்ரீகோ³விந்த³பதா³ரவிந்த³மது⁴பாநந்யாபி⁴லாஷோத்பி⁴தாந்

பூர்ணப்ரேமரஸோத்ஸவோஜ்ஜ்வலமநோவ்ரு’த்திப்ரஸந்நாநநாந் ।
ஶஶ்வத்க்ரு’ஷ்ணகதா²மஹாம்ரு’தபயோராஶௌ முதா³ கே²லதோ

வந்தே³ பா⁴க³வதாநிமாநநுலவம் மூர்த்⁴நா நிபத்ய க்ஷிதௌ ॥ 1॥
பாதா³ப்³ஜே க்ரு’தஸத்க்ரு’தாவபி சதுர்வர்கே³ க்⁴ரு’ணாம் குர்வதோ

த்³ரு’க்பாதேऽபி க³தவ்யதா²ந் வ்ரஜபதிப்ரேமாம்ரு’தாஸ்வாத³காந் ।
மந்வாநாநதிது³ஸ்தரம் ப⁴வமஹாபாதோ²நிதி⁴ம் கோ³ஷ்பத³ம்

வந்தே³ பா⁴க³வதாநிமாநநுலவம் மூர்த்⁴நா நிபத்ய க்ஷிதௌ ॥ 2॥
ம்ரு’க்³யாம் ப்³ரஹ்மப⁴வாதி³பி⁴ர்வ்ரஜவதூ⁴நாதா²ங்க்⁴ரிகஞ்ஜத்³வயீம்

ஸ்வாதந்த்ர்யாத்ப்ரணயோருரஜ்ஜுபி⁴ரஹோ ப³த்³தா⁴ ப³லாந்நிர்ப⁴ரம் ।
ஸ்வச்ச²ந்த³ம் பிப³த:ஸதா³ஸவரஸம் ப்ரஸ்யந்த³மாநம் முதா³
வந்தே³ பா⁴க³வதாநிமாநநுலவம் மூர்த்⁴நா நிபத்ய க்ஷிதௌ ॥ 3॥

விஶ்வேஷாம் ஹ்ரு’த³யோத்ஸவாந்ஸ்வஸுக²தா³ந்மாயாமநுஷ்யாக்ரு’தீந்
க்ரு’ஷ்ணேநாத்⁴யவதாரிதாந் ஜநஸமுத்³தா⁴ராய ப்ரு’த்²வீதலே ।

ஸம்ஸாராப்³தி⁴ப³ஹித்ரபாத³கமலாம்ஸ்த்ரைலோக்ய பா⁴க்³யோத³யாந்
வந்தே³ பா⁴க³வதாநிமாநநுலவம் மூர்த்⁴நா நிபத்ய க்ஷிதௌ ॥ 4॥

ஆலோகாம்ரு’ததா³நதோ ப⁴வமஹாவந்த⁴ம் ந்ரு’ணாம் சி²ந்த³த:
ஸ்பர்ஶாத்பாத³ஸரோஜஶௌசபயஸாம் தாபத்ரயம் பி⁴ந்த³த: ।

ஆலாபாத்³ வ்ரஜநாக³ரஸ்ய பத³யோ: ப்ரேமாணமாதந்வதோ
வந்தே³ பா⁴க³வதாநிமாநநுலவம் மூர்த்⁴நா நிபத்ய க்ஷிதௌ ॥ 5॥

பா⁴வாவேஶஸமுஜ்ஜ்வலாந் புலகிநோ ஹர்ஷாஶ்ரு தா⁴ராவலீ-

நிர்த்³தௌ⁴தாநநபங்கஜாந்நவநவாநந்தா³த்³ப்⁴ரு’ஶம் ந்ரு’த்யத: ।
ப்ரேமோச்சைஶ்சரிதம் ஸக³த்³க³த³பத³ம் கோ³பீ-பதேர்கா³யதோ

வந்தே³ பா⁴க³வதாநிமாநநுலவம் மூர்த்⁴நா நிபத்ய க்ஷிதௌ ॥ 6॥

ப்ரேமாஸ்வாத³பராயணாந் ஹரிபத³ஸ்பூ²ர்திஸ்பு²ரந்மாநஸாந்
நாநந்தை³கபயோநிதீ⁴ந்ரஸஸமுல்லாஸிஸ்மிதஶ்ரீமுகா²ந் ।

த⁴ந்யாந் ஸச்சரிதௌக⁴நந்தி³தஜநாந்காருண்யபூராஶயாந்
வந்தே³ பா⁴க³வதாநிமாநநுலவம் மூர்த்⁴நா நிபத்ய க்ஷிதௌ ॥ 7॥

க்ரு’ஷ்ணாத³ந்யமஜாநத:க்ஷணமபி ஸ்வப்நேऽபி விஶ்வேஶ்வரே
தஸ்மிந்ப⁴க்திம ஹைதுகீம் வித³த⁴தோ ஹ்ரு’த்காயவாக்³பி:⁴ ஸதா³ ।

ஶ்ரீலாந் ஸத்³கு³ணபுஞ்ஜகேலிநிலயாந்ப்ரேமாவதாராநஹம்
வந்தே³ பா⁴க³வதாநிமாநநுலவம் மூர்த்⁴நா நிபத்ய க்ஷிதௌ ॥ 8॥

ஏதத்³பா⁴க³வதாஷ்டகம் பட²தி ய: ஶ்ரத்³தா⁴ந்வித: க்ஷேமத³ம்
ப⁴க்த்யுத்³ரேகவிவர்த⁴நம் ப்ரதிபத³ம் ப்ரேமப்ரமோத³ப்ரத³ம் ।

ப்ரேமாணம் பரமம் த்⁴ருவம் ஸ லப⁴தே வ்ரு’ந்தா³வநே ஸாத்மஸு
க்ஷிப்ரம் பா⁴க³வதேஷு யேந வஶகோ³ கோ³பாங்க³நாவல்லப:⁴ ॥

இதி ஶ்ரீமத்³ ரஸிகாநந்த³கோ³ஸ்வாமிநாவிரசிதம் ஶ்ரீமத்³பா⁴க³வதாஷ்டகம்
ஸம்பூர்ணம் ।

